
朕過臣民其極言朕失俾得改有司其赦疑獄捐逋租周

窮乏以修實政是歲蝗不爲災更有秋○丙子故北平都

指揮使馬宣起兵薊州遇戰宣及衛鎮撫曾濬俱被執死

之靖難兵降薊州○居庸破瑱走懷來甲申靖難兵攻破

懷來都指揮使陳質引師來援都指揮彭聚孫泰力戰死

之都督宋忠都指揮兪瑱被執死之時忠守懷來瑱守居

庸相爲聲援將謀攻北平城　燕王謂諸將曰居庸北平

之襟喉百人守之萬夫莫窺必據此乃可無北顧之憂初

至衆心未定易以取也令指揮徐安率兵往攻瑱方部伍

未定燕前鋒將千户徐羊領騎兵徑牴關門犬呼殺入填

軍敗走遂拔居庸于是瑱走依宋忠　王謂諸將曰宋忠

擁兵懷來居庸有必爭之理因其未至可先擊之忠輕躁

寡謀狠愎自用乘其未定擊之必破矣遂帥馬步精銳入

千捲甲倍道而進　王據鞍指揮有喜色先是獲諜者言

宋忠誑其將士云爾等家在北平城中皆爲燕府所殺宜

爲報仇　王乃命其家人張其舊用旗幟爲先鋒衆遥識

旗幟又識其父兄子弟無恙相呼輒應皆喜曰我家固安

遂多降者忠衆列陣未成　王麾帥渡河直衝其陣忠大

敗入城燕師乘之而入忠急匿于厠搜獲之幷禽兪瑱斬

首數千級幷斬都指揮彭聚孫泰於陣獲馬八千餘疋餘

--

衆悉降靖難兵旣克懷來山後諸州皆不守而關平龍門

上谷雲中守將往往降附

　〈按懷來之戰泰先登多斬獲中流矢裹血力戰杳呼陷陣死陳質守大同有威名隍都督同知嘗發代府陰事〉

　〈是日引兵援忠敗走退守大同革命日被執不屈死之〉

庚申靖難兵攻永平指揮使趙𢑱郭亮叛降燕○大寧總

兵劉貞都督陳亨都指揮卜萬引大寧兵號十萬出松亭

關攻遵化逮萬獄

　〈按大寧居遼東宣府之中在喜峯關外俯視北平之背寧王藩封在焉大寧都司所統軍士華戎錯雜故用劉〉

　〈眞陳亨卜萬朱鑑四人統之眞性巽不斷而亨有二心惟萬智勇超衆一心朝廷　燕王忌之用反閒計作書〉

　〈貽萬盛稱萬毀亨召所獲卒放歸投萬置書衣中厚賞之而又故令同獲卒得窺見之亦請行許得同歸獨無〉

　〈賞心懷不平比至事發貞亨遂執萬萬極辨不能自竟下獄〉

八月以長興侯耿炳文爲征虜大將軍駙馬都尉李堅都

督甯忠爲左右副將軍同安陸侯吳傑江陰侯吳高都督

都指揮盛庸潘忠楊松顧成徐凱陳暉平安等帥兵三十

六萬分道北征

　〈按是時命將出師俱出齊太黃子澄籌畫　帝惟召學士輩討論周官法度居便殿弄柔翰而已○耿炳文濠〉

　〈人君用之子守遼東稱老將善戰北征甫至眞定竟敗走召還仍食故封永樂初陳瑛迎　上意効之暴卒國〉

　〈除○李堅武涉人以父英國公故尙　高祖第七女大名公主素負才勇北征與燕將丘福戰互勝負封滦城〉

　〈侯給劵已而敗于滹沱河中槊被擒　文皇命械送北平道卒子莊嗣永樂中除○吳傑黔禺威襄公子援眞〉

　〈定失律謫南寧衛指揮○吳高嗣父江陰侯建文中出兵攻永平不克被燕反閒削爵永樂召守友同被劾編〉

